Tuirseach de theangacha
Irish schod students don’'t merdy didlike Irish — they don't like doing other languages ether. And
Australiais no better.

Mas fior do shuirbhé nua, ni ar Ghaeilge amhéin ata grain ag daltai scoile in Eirinn ach ar gach
teanga eile chomh maith.

Ta& tuarascail foilsithe ag an Institidid um Thaighde Geilleagrach agus Soisialta (ESRI) faoin
dearcadh atd ag daltai dara bliain i leith foghlaim teangacha, agus thaispeanann si gurb i an
Ghaeilge an t-abhar ba I0 a thaitin le timpeall 32% den 900 dalta sa suirbhé. Na daltai sna
sruthanna iochtaracha ni dhearna ach 22% diobh Gaeilge ar chor ar bith. Shil na daltai go raibh
Fraincis agus Gaeilge ar na habhair ba dheacra, in éineacht le matamaitic agus le heolaiocht;
b’fhearr leo Gaeilge, Fraincis agus Gearmainis a sheachaint ar fad.

Dream eile a bhfuil an-suim acu sna torthai seo is ea an Chomhairle Néisiinta um Churaclam
agus Mheastnacht (NCCA). Ta siad tar éis taighde déa gcuid féin a dhéanamh agus anois ta siad
ag smaoineamh ar dha churaclam Gaeilge a thabhairt isteach de réir an chumas teanga até ag
daltai difriala, cé nach bhfuil an NCCA sasta le ‘sruthd’ na ndaltai i gcoitinne.

Ta dearcadh na ndaltai i leith teangacha an-chosuil leis an dearcadh ata ag a leithéidi i dtiortha
labhartha Béarla eile, an Astrail mar shampla. Ma ta neart teangacha a labhairt sa tir seo is i an
inimirce is mo is bun leis, ach mas le Béarla a todgadh tha is annamh a bheadh lui agat le teanga
eile. TAsé de nbs san Astréil ‘teanga nach Béarla i’ (Indinéisis, Fraincis né lodailis, mar shampla)
a mhuineadh 6n mbunscoil amach, rud nach ndéantar in Eirinn (cé gur coitianta an scéal in
larthar Eorpatri chéile €). Ba dheacair a ra gur moér an rath a bhi ar an midineadh seo san Astrail,
cé go bhfuil mionlach ann a bhaineann leas as.

Ta tabhacht ar leith le dearcadh na dtuismitheoiri, agus is réchuma le méran acu faoin scéal. Ni
décha go dtiocfaidh athrd mor air sin lenér linn —ach nior chuir An Luibin deireadh duile de go
foill.

Bas na mionchanuinti
Little-spoken dialects of Irish aredying unrecorded.

Go fit na ndaoine a ghlacann leis gur as na cathracha a thiocfaidh an chéad ghluin eile de
chainteoiri dichais (tuairim a ndearna An Luibin tagairt di cheana) bheadh cumha ar chuid acu
agusiad ag léamh piosale Alex Hijmansin Foinsele déanai.

Deir sé go bhfaighidh ceithre mhionchanuint Ghaeilge basi gceann 10 né 20 bliain toisc go bhfuil
formhor a geuid cainteoiri os cionn na tri scor. Ta ceithre cinn eile i mbéala bais agus a laghad
paisti ata a dtogail le Gaeilge sna ceantair sin.

lontach le rd, nil na canuinti seo taifeadta go féill, cé go bhfuil prainn leis anois. Ina measc ta
canlint Fhanada, iarsma dheireanach den Ghaeilge a bhiodh le cloisteéil in oirthear Thir




Chonaill. Deir duine de na cainteoiri duchais sin go bhfuil sé ag cailleadh a chuid Gaeilge toisc
nach bhfuil aon duine eile fagtha chun i a labhairt leis. Nil fagtha den seanphobal Gaeilge ach
cupla teaghlach. Bhi an imirce in ndan do mhoran de bhunadh na héite agus sileadh gur mo an
ga abhi le Béarla; niorbh fhit leo Gaeilge a labhairt lena gclann.

Ba é an scéal céanna acu ar Oilean Acla é. Mar a duirt cainteoir ddchais 6n ait sin: ‘Da mbarud é
go mbeadh lanfhostaiocht ar féil in Acaill sios trid na blianta bheadh Gaeilge fés againn’.
B'fhéidir é ach ta an anachain déanta agus na focail ag feo.

Gaeilge ledeora

Enda Kenny, leader of Fine Gad, has proposed that Irish be made optiona at the Leaving levd. This
proposal has been attacked by many. Yet heand his opponents arein substantial agreement. Irish should be
retained at the secondary levd (even if only as an optional subject) and its teaching should be drastically
reformed.

M és diospoireacht faoi Ghaeilge a dhéanamh roghnach sa Mheanteist a bhi 6 Eanna O Cionnaith,
ceannaire Fhine Gael, ta si faighte aige, go fil mura bhfuil méran céille ag baint le cuid di. Ta
Conradh na Gaeilge i gcoinne an mholta, agus ghriosaigh sin O Cionnaith chun arago raibh blas
ropholaititil ar a bhfeachtas sidd — rud a duirt méran polaiteoiri roimhe seo i dtaobh an
Chonartha. Duirt sé nach raibh an Conradh leath chomh sasta an Rialtas a ionsai faoi bheartas a
raibh de thoradh air daoine 6ga a fhagail gan labhairt na teanga, rud nach fior ar fad.

| ndairire, ta O Cionnaith agus a naimhde ar aon intinn ar ala slite. Is beag duine nach n-aontédh
leis agus é ara gur ga muineadh nateanga a athchairit agus eolas fonta ar an teanga a thabhairt
don aos 6g — rud nach bhfuil & dhéanamh faoi lathair. Nil aon amhras néa go bhfuil an ceart ag O
Cionnaith nuair a deir sé go bhfuil dioma ar mhéran tuismitheoiri toisc nach bhfuil ag éiri lena
gclann bunds na Gaeilge a thabhairt leo 6n scoil. (Ta méran tuismitheoiri eile ann, gan dabht,
agus gan aon suim mhoér acu sa scéal.) Is |éir nach moér an curaclam a athrd agus béim a chur ar
labhairt na teanga seachas ar ghramadach thur. Deir O Cionnaith féin gur |éir 6na bhfuil ar sial i
measc an phobail go bhfuil rath i ndan don Ghaeilge ach nach moér leasti a dhéanamh sa rang.

Cén fath, mar sin, go bhfuil argéint agus dispeagadh ann? Toisc gur mhaith le Fine Gael gan an
teanga a mhiineadh ach amhain do na daltai sin a bheadh sasta i a fhoghlaim le fonn ag leibhéal
na Meanteiste. Bheadh cead ag an gcuid eile (an mhoérchuid) i aligean ar lar.

Nimor ara, dalaan scéil, go bhfuil an rogha seo déanta ag na milte cheana agus an scéal mar ata.
S iad na daltai a dhéanann staidéar ar an nGaeilge gan suim ar bith acu inti agus a roghnaionn
gan an scrida a dhéanambh. Eirionn leis na milte eile an teanga a sheachaint ar fad. D’fhéadfa a
ra, mar sin, go nglacann leithéidi Ui Chionnaith leis an saol mar ata sé.

Ar an taobh eile deirtear gur ceart deis a thabhairt do gach dalta an teanga a dhéanamh sa
M heéanteist. Bheadh an deis sin le fail i gcoras leasaithe Finegaelach, afach, direach mar ata anois.
Is é an difriocht atda ann gur diGltd randa ata i gceist faoi lathair: deir Fine Gael go gcuirfidis
rogha oifigitil ar fail. Is diol spéise é, mar sin, an t-athr( intinne a d'fhéadfadh feabhsu
muinteoireachta a dhéanamh.

Gaeilge aduaidh
Panu Hoglund, a Finn, knows seven languages, and one of them is Irish. He has used it prdifically on the
Internet for fiction, trandation and discussion. A look at the man and his oeuvre

Cé hé Panu Petteri Hoglund? Fear teangacha 6n bhFionlainn a d’fhoghlaim Gaeilge, a bhfuil



canuint Ultach go paiteanta aige, a bhfuil neart abhair foilsithe aige ar an Idirlion: fear ata ina
eiseamlair den scata sin nach bhfuil baint acu le hEirinn 6 dhichas ach ar éirigh leo méistreacht a
fhail ar an teanga. Is beag duine acu, &fach, a bheadh chomh torthuil le Panu: ta drscéal scriofa
aige agus aistritchain 6 Fhionlainnis agus 6 Ruisis déanta aige. Agus ta na teangacha aige gan
aon ago, ni nach ionadh agus baint aige le Sualainniseoiri na Fionlainne (mionlach suntasach)
agus le lucht labhartha Fionnlainnise féin. An datheanga ata i gceist anseo ta siad chomh difritil
le Laidin agus Seapéinis: ta Sualainnis gaolmhar le Béarla ach baineann Fionlainnis leis na
teangacha Fionn-Ugracha, ar nés Ungairise, Tuircise agusalan eile.

Rugadh Hoglund sa bhliain 1966, agus (mar a deir sé€) bai an cheimic ba mho a chuir draiocht air
ar scoil. Conas athéinig sé ar an nGaeilge?

Bhi sintis ag mo mhuintir le seachtainean ina raibh stair na fichia haoise a plé, agus
b'ansin a léigh mé an chéad tracht ar Eiri Amach na Césca agus ar an rol a bhi ag an
nGaeilge agus ag Conradh na Gaeilge sna himeachtai. B'iad tuismitheoiri mo mhathara a
thég mé, agus iad ag baint leis an chéad ghldin de mhuintir na tuaithe a fuair
ardoideachas as Fionlainnis - muinteoiri bunscoile a bhiiontu. On taobh eile de, ta
Sualainnis 6 dhiichas ag m'athair, agus mar sin, bhi suil ar leith agam ar shaol an
mhionlaigh airithe sin san Fhionlainn. Go bunusach, ta dha chinedl Sualainniseoiri sa tir
seo: iad sitid a bhaineann leis na seanteaghlaigh sna cathracha, agus iad saibhir go
minic; agus iad sitd a thagann 6 na ceantair Shualainnise faoin tuath né ar fud an
choésta, agus iad an-chosuil le muintir na Gaeltachta, ar bhealach. Is leis an dara dream
a bhaineann m'athair. Mar sin, fuair mé ba nadurtha le clis na Gaeilge 6 thaobh na
dtaobhann - ghlac muintir mo mhathar pairt in athbheochan na Fionlainnise, agus
thainig ciall do chas na mionlach teanga agam 6 mhuintir m'athar.

Nuair a bhi mé ceithre n6 cuig bliana déag d'aois, chonaic mé clar faisnéise ar theilifis na
Fionlainne faoi chruachas comhaimseartha na Gaeilge, i dtis na n-ochtdidi. Bean
Fhionlannach a rinne an clar, agus silim go raibh si pésta ar fhear 6 Eirinn. Bhuel, 6s
rud é gurb iomai comhchosilacht a d'aithin mé idir Eirinn agus cas mo thire féin, is ar
éigean a d'fhéadfainn gan suim éigin a chur sa teanga seo, agus réamheolas airithe agam
cheana féin.

Ar nos Fionlainniseoiri 6ga eile d'fhoghlaim sé Sualainnis agus Béarla ar scoil; chuaigh sé ar
ollscoil Shualainnise na Fionlainne agus thosaigh ag bailill teangacha eile chuige - Gearmainis,
Polainnis, Ruisis. D’fhoghlaim sé loslainnis freisin ‘mar chaitheamh aimsire’ agus chuir
Fionlainnis ar cheithre leabhar sa teanga sin. Faoin am seo bhi socair aige ar rud eile a dhéanamh;
nuair a chonaic sé cé chomh réidh is a thagadh na teangacha leis chinn sé, mar a deir sé, ‘ar mo
sheanaisling a chur i gcrich agus Gaeilge a fhoghlaim’.

D’aithneofd ar an toirt agus an saothar Héglundach a Iéamh agat cé chomh dilis is ata an
chanuint do sheanchaint Dhdn na nGall. | ndairire, nil sé ciingaigeanta sna clrsai seo:

Bionn na daoine ag fail locht ar an gCaighdean 6 am go ham, ach nil sé go rédhona mar
chaighdean, ar acht go n-asaideann an scribhneoir nathanna agus dul na cainte ata
munlaithe ar Ghaeilge na nGaeltachtai éagstla. Ta scribhneoiri Galltachta ann agus iad
ag iarraidh focléir agus foirmeanna canlnacha a aithris le stil is go mbeadh Gaeilge
cheart na Gaeltachta ann, ach ansin bionn droch-chomhréir ag cuid acu a chuireann na
hiarrachtai sin ar neamhni go hiomlan. Is fearr liomsa an Caighdean a Gsaid mar
fhrama, agus na rudai a chuirim isteach san fhrama sin a bheith bunaithe ar an
léitheoireacht chuimsitheach a rinne mé ar scribhneoireacht agus ar bhéaloideas na
Gaeltachta.

Téa Grscéal don aos og foilsithe ag Hoglund ar an Idirlion: Tachtamis an Grasin. Ar nés an Gdair, ta
sé neamhchoitianta: scéal a phléann téamai dorcha agus ata scriofa i nGaeilge a thastaladh cumas
an ghnathléitheora 6ig. B'thia é afhoilsit i bhfoirm leabhair, ach isfurasta athuiscint mar sin féin
cén fath a seachnodh na foilsitheoiri €. Scéal moraltachta ata ann i ndairire, scéal a thaispeanann
daoine 6ga a mealladh ag an taobh is suarai de chirsai craicinn i gcathair san Fhionlainn agusiad
ag iarraidh (n6 ag diultu) teacht ar ais ar bhealach a leasa. Cuirtear an mhaistineacht agus an



leithcheal in iG] go neamhbhalbh, ach tagann tuiscint agat ar na priomhphearsana agus ar a gcas.
Té an gré a thachtadh ag an atuirse, ag an mithuiscint, ag an doicheall; ach ar shli amhain no ar
shli eile tagann sé chuige féin.

Letraidisiin airithe réalachais a bhaineann an scéal seo, traidisiin ata garbh gan a bheith graosta,
agus a bhfuil gaoth fheanntach ag teacht aduaidh da dhroim. Mé& ta gruaim ann ta greann ina
teannta.

Agus é ag tarraingt ar ais ar a bhloc arasan féin bhain Somhairle amach pairc na
gcluichi, agus é ag dul thart 1éi feadh an chlai clarai. Cé go rabh an trathnoéna ag
teannadh amach ar a naoi a chlog, bhi na soilse os cionn rinc an oighir ar bharr lasrach,
agus na hacadairi 6ga a dtraenail ansin go foill. Mhothaigh Somhairle a gcuid glértha ag
scaoileadh mionnai méra mimhuinte le chéile. D'éirigh le foireann amhain an poc a shé i
gcul na coda eile - agus nach dluth ramhar arinneadh an t-aer ansin le heascaini an
taoibh a bhi thios leis. Thainig leamhghairi ar bhéal Somhairle agus é ag smaoineamh ar
an fheachtas bolscaireachta ar an teilifis ar lathair na huaire: na heagraiochtai
lathchleasaiochta is cluichiochta ag maiomh as an tsarobair a bhiodar a dhéanamh ag
tégail na n-aibhirseoiri 6ga le sudilci Oilimpeacha na seanGhréige, gan aon tracht a
dhéanamh ar chothrom na Féinne. NO fair play, mar ab fhearr leo a ra, ag aithris ar
uaisle na Sasana a chuir bun le cultdr spéirt ar linne, méas fior.

Isiomai léitheoir fasta a mbainfeadh an scéal stad as, mar sin féin, de bharr an Iéargais ghruama a
thugtar ar chroi an duine. Saothar é ba dheacair a dhirid ar aon dream ar leith ach a
tharraingeoidh a chuid léitheoiri féin chuige.

T& aistriachain ann freisin agus ficsean eolaiochta de chuid na Fionlainne san aireamh. Faoi
lathair faigheann formhér na nGaeilgeoiri eolas ar litriochtai an domhain tri Bhéarla amhain.
B'thid d’Fhoras na Gaeilge foireann ilteangach a chur ag solathar an tsaibhris ach bheidis faoi
bhréaca go bas. Taimid faoi chomaoin ag an té a chuireann de dhua air féin Iéargas a thabhairt go
fid ar mhionscribhneoiri tire eile.

Is minic Hoglund le féil saite i ndiospdireacht Ghaeilge ar an Idirlion; ni cheileann sé a aigne ar
an saol, agus sarshampla é den Ghaeilgeoir nuaaimionn le scod ar an ngréasan domhanda.

Thugann Panu Hdglund a aghaidh ar an saol atd anois ann, ach tar éis na mbeart is duine é nar
shocraigh sios ann:

| bhFionlainn na mbliantach a chuaidh thart ata m'fhiordhdchas. Nil mé ag maiochtail
gur fearr i na an Fhionlainn ata, ach is amhlaidh gur tir iasachta i dar liom Fionlainn an
lae inniu. Agus is féidir gurb é an t-aduantas seo a phronn orm an duil seo sna
teangthacha iasachta agus sna tiortha coimhthiocha: ni mé m'aduantas i gcéin na san
Fhionlainn. Mas strainséir mé thall, is strainséir mé abhus fosta.

Tam buioch de Phanu Hoglund as an edlas pearsanta athug sé dom i gcomhair an ailt seo. Taashuiomh Idirlin le
féilag: http:/ / www .geocities.com/ Athens/ 8308/ .

Ealaitheach
Kapka Kassabova is a New Zealander from Bulgaria who knows three languages and has written in two of
them. But (shewonders) which of them istruly hers?

Is iomai duine atd in ann teanga neamhdhtchasach a stealladh go lanliofa agus go fiu le
cruinneas. Scéal eile, is docha, teanga den saghas sin a scriobh. De rogha a dhéanann scribhneoiri
éigin &, gan rogha ar bith a dhéanann scribhneoiri eile é. An té athagann 6 chrioch eile agus flosc
chun scrioblala fos air caithfidh sé athri nios buntsach a dhéanamh ann féin, direach toisc gur
meabhri, machnamh agus moth( ata i gceist agus go gcaithfidh sé cruth ealaionta a chur ar an



gcuid is doimhne de féin. Go fid an té nach bhfuil aon ardchuspéir aige sna cirsai seo ni mor dé
duthracht a chaitheambh leis an uirlis nua.

Fiorscribhneoir is ea Kapka Kassabova, bean a rugadh sa Bhulgéair agus até ag sitl na réigian 6
theanga go teanga 6 shin. Tharla sa Nua-Shéalainn i faoi dheireadh, agus anuraidh scriobh si
piosa do Landfall 210.! Tosaionn si leis na focail seo: ‘Rugadh mé i m’éalaitheach agus i mo
thaistealai...’.

Nuair a chriochnaigh si a cuid bunscolaiochta sa Bhulgair bhi rogha le déanamh aici:

Nuair a bhi sé in am meéanscoil a roghnd chuir mé isteach ar an scoil Bhéarla. Ach ni
raibh mo mharcanna sa scradu iontrala maith go leor agus ar éigean a d’éirigh liom an
scoil Fhraincise a bhaint amach. Is fada scoileanna ann sa Bhulgair mar a muaintear an
cheimic, an bhitheolaiocht, an stair agus a leithéidi go datheangach. An chéad la ag an
Lycée Francaise chuir &r muinteoir Madame Lambrova in iG]l ddinn gur Fraincis amhain
a labhrofai as sin amach. Nuair a ghearanamar go lagmhisnitil nach raibh focal den
teanga inar bpluc, duirt si ‘Sin é an fath go direach’ agus lean uirthi ag labhairt Fraincise
ar feadh an lae. Fagadh inar staic sinn. An cailin a bhi taobh liom bhi si curtha thar a
riocht aige —thosaigh si ag snagail go citiin, ansin rinne si cac. Bhi ar a mathair teacht
faoina coinne.

Sheas Kassabova an féd: faoi dheireadh an chéad bhliain bhi labhairt na Fraincise go paiteanta
aici agus bhi si ag léamh Sartre agus Camus. Rinne seo deorai di cé nar dheorai i ndairire i: duine
a raibh maistreacht aici ar theanga agus gan ghreim aici ar an gcré a ghin an teanga sin:
‘Smaocineamh ba ea an Fhrainc agus ni ait, agus choinnigh mé greim air faoi mar gur chrios
iompar airgid €.

Lean si uirthi ag saothrd na Bulgairise, teanga an anama, ach sna hochtéidi chaith si ciplabliain i
Sasana, i ag dul ar scoil ann agus ag dul i dtaithi ar theanga eile; ar ais go dti a tir dhiichais ansin,
ait araibh an saol ag dul i ndonas. Bhi stil ag a muintir go mbeadh caoi acu cur futhu i Sasana,
ach b'fhada iad ag fanacht, agus faoi dheireadh tairgeadh post acaduil sa Nua-Shéalainn da
hathair, post a ghlac sé le fonn. An Béarla roimpi aris, agus cathair bheag Dunedin, &it leamh
neamhchorraitheach dar Iéi.

Bhi filiocht foilsithe agam sa Bhulgair ag an am, agus bhi mé ag smaoineamh, ag

briongloéidi agus ag scriobh i mBulgairis go féill. Ach de réir mar a thosaigh an ceangal le
Sasana agus leis an mBulgair ag dul i laige rith sé liom gur shocrd buan é seo, agus gur
saol imircigh i dtir labhartha Béarla ar imeall an domhain a bheadh agam as sin amach.

Bhi Kossakova ina scribhneoir fés: ina croi istigh bhi teanga nua roghnaithe aici agus bhi si ar
bior chun i a tséid. Ach dhiol si as.

De bharr mo chuid deifreach bhi mé gafa idir dha theanga. Bhi Bulgairis tréigthe agam i
mo chuid scribhneoireachta ach ni raibh méin ann tairbhe a bhaint as Béarla. Fagadh
gan focail mé.

Rud é seo a d’fhag an-suaite i né gur thainig siciatrai i gcabhair uirthi; ansin thosaigh si ag I1éamh
go diocasach i mBéarla agus thainig Usaid na teanga Ié daréir. Ach deir si nach féidir scaradh
leis an gecuid den saol is luaithe agus is bunusai, saol na héige agus é & chur in iul tri theanga na
hoige: an leanbh ag scridi an tsaoil, ag faire na séasr.

Scriobhaim i mBéarla ach i mBulgairis ata an chuimhne ata agam ar na duilleoga taise
fomhair ad. Sin é an fath nach mbeadh ionam choiche ach tionénta i dteach an Bhéarla.
Sin é an fath freisin a mbim ag bogadh ¢ ait go hait ar théir baile eile, cé gur follasach
nach ann dé.

! Landfall, Issue 210, Nov. 2005, University of Otago Press, Dunedin



BLOOMSDAY

Ta Bloomsday le ceiliradh i Melbourne ar 16 Meitheamh 2006. Seachnéidh cuid againn é mar
a sheachnaimid La ‘le Padraig, agus failteoidh cuid eile roimh scail an tSeoighigh. Bionn éileamh
ar an ocaid, agus is ciallmhar an rud é ait a chur in airithe go moch. Glaoigh ar Bob Glass — 03
9898 2900.

I mbliana beidh Reivit ann: Never a Crossword: A Joycean Review in Nine Clues — meascan
d’abhar ¢ Uiliséas agus 6 Thérramh Ui Fhinneagain, le hamhrain agus le rince.

16 Meitheamh 2006:

1.30 pm: Never a Crossword: A Joycean Review in 9 Clues, a stitradh ag Brenda
Addie.

McCulloch Gallery, 8 Rankins Lane (as Little Bourke Street)

Téille: $30

3.30 pm: Tae larndna.
Max’s Café Bar and Restaurant, 56-58 Hardware Lane (as Little Bourke Street)
Taille: $5

4.00 pm: Seimineér - Joyce and Language

McCulloch Gallery, 8 Rankins Lane

Seiminearaigh:

Peta Logan: Listing Lovels Loves: Joyce as Grocerls Assistant
An Dr Dymphna Lonergan: Irish Language in James Joyce
Philip Harvey: Language According to Joyce

Taille: $20

6.00 pm: Suipéar
Max!s Café Bar and Restaurant, 56-58 Hardware Lane Cost $35

8.15 pm: Sed an Trathnéna - Never a Crossword: A Joycean Review in Nine Clues
McCulloch Gallery
Taille: $30

Na himeachtai uile: $80

Beidh sleachta as saothar an tSeoighigh le cloistedil in aiteanna difritila timpeall Bay Street, Port
Melbourne, in éineacht le dramai sréaide.

Féach: http:// www.deakin.edu.au/ arts/ bloomsite

Comortas Filiochta Brendan Kennelly

Urraithe ag Independent News and Media )
Gné d’'Fhéile Samhraidh Brendan Kennelly, Béal Atha Longfoirt, Co. Chiarrai, 10-13 Lunasa 2006.




Na Breithitna:

- Paddy Bushe, file, cnuasaigh éagsutla aige i mBéarla agus i nGaeilge, ina measc The Nitpicking of Cranes
(Dedalus, 2004) agus Gile na Gile (Coiscéim, 2005);

- Jo O’'Donoghue, comhuadar ar Brewer’s Dictionary of Irish Phrase and Fable (Orion, 2004) agus
foilsitheoir le Currach Press, Baile Atha Cliath.

Céad duais: E1500 + dha dhuais de E500 an ceann.

Rialacha

1. lontrailtear dan amhain i mBéarla né i nGaeilge 2. Taille riartha €10 le gach iontrail.

3. Ni ceadaithe an dan a bheith réamhfhoilsithe né ina dhuaisdan i gcomértas eile.

4. Is ag na breithitna ata an focal deiridh, agus ni ghlacfar pairt i bplé nd i gcomhfhreagras ar a
gcinneadh.

5. Dichaileofar canbhasalaithe laithreach.

6. Ni cheadaitear iontrdil a athru tar éis a iontrala.

7. Ni sheolfar iontralacha ar ais.

8. Is céir iontralacha a bheith closcriofa ar thaobh amhain den bhileog, agus ar phaipéar ban.

9. Is céir ainm agus sonrai teagmhala an iontralai a bheith ar leathanach ar leith. Ni c6ir ainm na sonrai
pearsanta a bheith ar an leathanach céanna leis an dan ar aon chuinse.

10. Spriocdhata iontrala: 30 Meitheamh 2006.

Is coir iontréla a sheoladh sa phost go dti: )
An Riarthair, Féile Samhraidh Brendan Kennelly, Béal Atha Longfoirt, Co. Chiarrai.

O Phadraig Mac Fhearghusa, file agus eagarthoir, a fuarthas an t-eolas seo.

Muramian leat An LUibin afhail cuir teachtaireacht daréir chun: ColinG.Ryan@ato.gov.au.

Colin Ryan




